
REDAKSIONEEL

1. Hierdie uitgawe herinner aan die Duits Switserse teoloog Karl
Barth wat op 10 Mei 1886, dit wil sé 'n eeu gelede, gebore is en op
sy tyd n groot rol op teologiese gebied gespeel het. In die lig daar-
van het kollega J H van Wyk vriendelik ingewillig om onderstaande
redaksionele opmerkings te maak en die uitgawe te versorg. Hy
word daarvoor hartlik bedank. B. Spoelstra.

2. Ondergetekende het op versoek van ons redakteur, what tans
met studieverlof is, graag ingewillig om behulpsaam te wees met
die finale redigering van hierdie uitgawe van ldS wat in besonder
oor die teologie van Karl Barth handel.

Dit is waar dat die Gereformeerde teologie in Suid-Afrika hoof-
saaklik negatief op die teologiese insigte van Barth gereageer het.
Dat Barth daartoe aanleiding gegee het, is sonder meer duidelik as
o.a. gedink word aan sy Skrifleer, skeppingsleer, uitverkiesingsleer
en doopleer waarin hy in ’n groot mate 'n eie weg gegaan het. Die
groot vraag is egter of ons Barth daarmee as geheel moet afskryf
en of daar nie talle ander vrugbare en bruikbare elemente in sy
teologie aanwesig is nie, juis vir ons Suid-Afrikaanse konteks.

In hierdie uitgawe van IdJS word enkele aspekte van die teo-
logie van Barth uitgelig en toegelig. Uiteraard is dit slegs ’n steek-
proef en nie naasteby volledig nie. Hiermee word sy blywende
aktualiteit vir kerk en teologie nogmaals onderstreep.

3. In die Skriflig wil ook graag van die geleentheid gebruik maak
om ds. Jan Venter van die Gereformeerde Kerk Pretoria-Annlin van
harte geluk te wens met die verwerwing van sy doktorsgraad in teo-
logie aan die PU vir CHO. Sy proefskrif is 'n eksegeties-openba-
ringshistoriese studie wat handel oor Die rondreisende prediker as
profeet in die vroeg-Christelike Kerk, 'n tema wat, volgens sy pro-
motor prof. L. Floor, ook waardevol is vir ’n prinsipiéle besinning
oor die buitekerklike optrede van predikers vandag in SA. Hartlik
geluk aan promotor en promovendus. J. H. van Wyk.





